
Ɔhene Nebukadnesar 
yɛɛ sika honini kɛseɛ bi.  
Na ɛyɛ sika kɔkɔɔ firi soro 
kɔsi fam.  Ebia na ɔhene 
no werɛ afiri daeɛ a 
Onyankopɔn soma de ka 
kyerɛɛ no sɛ ne sika 
kɔkɔɔ ahennie no ntena 
hɔ daa no.  Ebia 
ɔdwenee sɛ sɛ ɔde sika 
kɔkɔɔ nko ara yɛ ohonini 
no a, Onyankopɔn asɛm 
a ɛwɔ ne daeɛso mu no 
mma mu.



Ɔhene no nkoa no mu baako kenkann 
ahyɛdeɛ no kyerɛɛ nkurɔfoɔ no nyinaa: 
“… Ɛwɔ sɛ mokoto na mosom sika 
honini no… Na obiara a wankoto na 
wansɔre no, wɔbɛto no ato ogya a 
ɛrefranam fononoo mu.”



Obiara yɛɛ deɛ ɔhene no hyɛeɛ no – gye sɛ mmarima 
baasa bi.  Na wɔn din ne Sadrak Mesak ne Abednego, 
Daniel nnamfo no.  Ayɛ sɛ saa berɛ no na Daniel nni 

hɔ, ampa ara anka ɔno nso rensom onipa 
nsa ano bosom.



Na ɔhene no anyansafoɔ no ani bere Daniel ne ne 
nnamfonom no ɛsiane sɛ na ɔhene no pɛ wɔn asɛm.  
Enti wɔkaa sɛ, “Mmarima baasa binom wɔ hɔ a woayɛ 
wɔn atumfoɔ wɔ Babilon ahyeɛ so – Sadrak, Mesak 
ne Abednego.  O ɔhene, saa mmarima 
yi nni w’asɛm so.  Wɔnsom 
w’anyame anaa 
sika honini a 
woasiesie no.”



Abofuo hyɛɛ Ɔhene 
Nebukadnesar ma.  
Ɔbɔɔ wɔn kɔkɔ sɛ, “Sɛ 
moansom a, wɔbɛto 
mo ato ogya a 
ɛrefranam fononoo 
mfimfini.  Na onyame 
bɛn na ɔbɛtumi ayi mo 
afiri me nsam?”



Na ɔhene no reyɛ mfomsoɔ kɛseɛ.  Na ɔresɔ 
Onyankopɔn teasefoɔ no ahwɛ pa ara.  Na Hebrifoɔ 
baasa yi nim sɛ ɛtia Onyankopɔn mmara sɛ wobɛsom 
ohonini.  Wɔkɔɔ so gyinaa hɔ.  Ɛsiane sɛ na wɔde wɔn 
werɛ hyɛɛ wɔn Nyankopɔn mu, na na wɔnsuro ɔhene.



Na marima akokoɔdurufoɔ baasa yi wɔ mmuaeɛ ma 
ɔhene no.  Wɔkaa sɛ, “Yɛn Nyankopɔn a yɛsom no no 
bɛtumi agye yɛn afiri ogya a ɛrefranam fononoo no 
mu.  Na sɛ amma saa a, O ɔhene, hunu sɛ yɛrensom 
w’anyame anaa sika honini a woasiesie no.”



Ɔhene Nebukadnesar 
bo fui! Ɔhyɛɛ sɛ 
wɔmma fononoo no 
mu gya no nnɔre 
nkyɛn sɛdeɛ ɛtaa yɛ 
no mprɛ nson.  
Nanso mmarima no 
ankoto.



Ɔhene no hyɛɛ mmarima a wɔn ho yɛ 
den wɔ n’asraafoɔ no mu sɛ wɔnkyekyere 
Sadrak, Mesak ne 
Abednego, na 
wɔnto wɔn 
ngu ogya a 

ɛrefranam 
fononoo 
no mu.



Na fononoo no mu yɛ 
hye ara maa ne hyeɛ no 
kumm mmarima a wɔtoo 
Sadrak, Mesak ne 
Abednego guu mu no.



Ɔhene no gyinaa baabi a ɛhɔ yɛ na ɔhwɛeɛ.  Ɔhunuu 
sɛ wɔreto mmarima baasa no agu fononoo a ɛredɛre 
no mu.  Nanso ɛnyɛ deɛ ɔhunuiɛ nyinaa ne no.



Ɔhene Nebukadnesar ho dwirii no! Ɔbisaa n’aboafoɔ 
no sɛ, “ɛnyɛ mmarima baasa na 
yɛkyekyeree wɔn kɔguu 
ogya no mu?” Wɔbuaa 
sɛ, “Aane.”  Ɔkaa sɛ, 
“Hwɛ, mmarima 
baanan na mehunu 
sɛ wɔasane wɔn 
a wɔnenam 
ogya no mfimfini, 
na wɔn ho ntɔɔ 
kyema.  Na deɛ 
ɔtɔ so nan no te 
sɛ Onyankopɔn 
Ba!”



Ɔtwe bɛnee ogya a ɛrefranam 
fononoo no mu no, ɔhene no 
teaa mu sɛ, “Onyankopɔn 
Tumfoɔ no nkoa, momfiri 
mmra!” Ɛnna Sadrak, 
Mesak ne 
Abednego 
pue firii 
fononoo a 
ɛrefranam 
no mu.



Obiara a na watwa ahyia hɔ no hwehwɛɛ Hebrifoɔ 
baasa no ho.  Wɔhunuu sɛ na ogya no nni tumi biara 
sɛ ɛbɛhye wɔn.  Wɔn tiri nwi annane na wɔn ntadeɛ 
anhye.  Na ogya no mpampan mpo nni wɔn ho.



Berɛ a Ɔhene Nebukadnesar hunuu deɛ asie no, ɔyɛɛ 
biribi a na nyansa wom yie.  Ɔbɔɔ mpaeɛ na ɔkaa sɛ, 
“Nhyira nka Sadrak, Mesak ne Abednego Nyankopɔn 
a wasoma n’abɔfoɔ ama wɔabɛgye ne nkoa a wɔde 
wɔn ho too Ne so no.”



Mmarima a Wɔrenkoto no

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Daniel 3 

"Wo nsɛm ano ma hann." 
Nnwom 119:130

Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

